
UDALAREN OSOKO BILKURARI

Rafael Bernal Gato, jaunak, Irabazi Eskoriatza udal-taldearen bozeramaile izanik, Udal
Erregelamenduarekin  bat etorriz, kutsadura atmosferikoa nabari denean
biztanleriaren osasuna bermatzeko jardun-protokoloei buruzko honako MOZIO hau

aurkezten du osoko bilkuran eztabaidatzeko.

JUSTIFIKAZIOA

Kutsadura atmosferikoak milaka lagunen heriotza dakar urtero gure udalerrietan,
Osasunaren Mundu Erakundeak askotan adierazi izan duenez. Egoera horren aurrean,
kutsadura atmosferikoa puntualki edo modu iraunkorrean nabari denean biztanleriaren
ahalik eta babes-mailarik handiena bermatzen duten jardun-jarraibideak eta
-protokoloak ezartzeko erantzukizuna dute botere publikoek, bereziki industria-
jardueretatik edota ibilgailuen trafikotik eratorritako kutsaduraren eragina gehien

jasaten duten udalerri eta eskualdeek.

Gai horri dagokionez, azken hilabeteetan airearen kalitate txarrari lotutako protesta
ugari egiten ari dira Euskadiko hainbat tokitan, kasu batzuetan foku ezagunetatik
datozen kutsadura-gertakariei lotuta, eta beste batzuetan izaera kimikoa eta jatorri
ezezaguna duten usain sendoengatik, eta berez kaltegarriak izan daitezke eraginpean

hartutako biztanleen osasunerako.

Protesta gehienen ezaugarri komuna, kutsadura-gertakari horiek eraginpeko biztanleen
osasunean izan ditzaketen ondorioekiko kezka da. Hala eta guztiz ere, ohikoa da Osasun
Sailaren eta Ingurumen, Lurralde Plangintza eta Etxebizitza Sailaren erantzuna
bateratua edo koordinatua ez izatea. Era berean ohikoa da Osasun Sailak Osasunaren
Mundu Erakundeak ematen dituen osasuna babesteko irizpiderik zorrotzenak kontuan
ez izatea, edota Ingurumen, Lurralde Plangintza eta Etxebizitza Sailak bere
erantzunetan adieraztea Airearen Kalitatea Kontrolatzeko Sarearen diseinu,

funtzionamendu eta/edo kudeaketan akatsak daudela.

Aurreko guztia kontuan izanik, honako mozio hau formulatzen da

MOZIOA

1. Udalaren Osoko Bilkuraren ustez botere publikoek atmosferako airearen kalitate
egokia bermatu behar dute, kalitate horren narriaduran eragina duten fakto-
reen kontrol eta jarraipen zorrotza eginez, eta era berean, herritarrei arnasten
duten airearen kalitateari buruz ematen zaien informazioa erraz eskuratzeko
moduan eskaini behar dute.

2. Udalaren Osoko Bilkurak Eusko Jaurlaritzari eskatzen dio Euskadiko Airearen Ka-
litatea Kontrolatzeko Sarearen parametroak egunera ditzala, legezko mugak
ezartzeaz gain, Osasunaren Mundu Erakundeak airearen kalitateari buruz go-
mendatzen dituen gida-balioen betetzeari buruzko informazioa emateko, eta in-
formazio hori jendaurrean jartzeko erabiltzen dituen modu eta prozeduretan
balio horiek kontuan izateko.

3. Udalaren Osoko Bilkurak Eusko Jaurlaritzari eskatzen dio erakunde aditu inde-
pendente batek Euskadiko Airearen Kalitatea Kontrolatzeko Sarearen egungo
konfigurazioa berrikus dezala airearen kalitatea kontrolatzeko kabina finkoen
kopurua, kokapena eta neurketa-parametroei dagokienez, eta berrikuspen hori
herritarren osasunaren babesari lehentasuna emanez egin dadila.

4. Udalaren Osoko Bilkurak Eusko Jaurlaritzari eskatzen dio beharrezkoak diren ad-
ministrazio-mekanismoak garatu ditzala Osasun Sailak nahiz eraginpeko udale-
rriek Euskadiko Airearen Kalitatea Kontrolatzeko Sarearen konfigurazioan egin
beharreko aldaketei buruzko aginduzko irizpenak edota txostenak egin ahal izan
ditzaten, hala airearen kalitatea kontrolatzeko kabinen kopuru eta kokapenari
eta kabina bakoitzak dituen neurketa-parametroei dagokienez, nola kutsadura
monitorizatzeko unitate mugikorretarako aurreikusita dauden neurketa-kanpai-
nei dagokienez.

5. Udalaren Osoko Bilkurak Eusko Jaurlaritzari eskatzen dio ahal bezain laster
beharrezko neurri teknikoak eta/edo antolaketa-neurriak har ditzala Euskadiko
Airearen Kalitatea Kontrolatzeko Sareak atmosferako airearen kalitatea kontro-
latzeko neurketa guztien emaitzak bere webgunean denbora errealean adieraz-
teko, kabina finkoetatik datozen emaitzak nahiz kutsadura kontrolatzeko unitate
mugikorren kanpainetan lortutako emaitzak.

6. Udalaren Osoko Bilkurak Eusko Jaurlaritzari eskatzen dio sei hilabeteko gehie-
neko epearen barruan Osasun Sailaren eta Ingurumen, Lurralde Plangintza eta
Etxebizitza Sailaren erantzun bateratuko protokolo bat ezar dezala, atmosfera-
ren kutsadurari dagokionez legezko muga-balioak puntualki gainditzen dituzten
gertakariei erantzuteko. Protokolo horrek, Sail bakoitzari esleituta dituen esku-

menen arabera dagozkion jardueren banaketa egingo du, eta herritarrei eman
beharreko informazioari buruzko jarraibide bat ezarriko du, lortu diren kutsadu-
ra-muga maximoak eta Administrazioak fokuaren jatorria zehazteko eta erre-
pika dadin saihesteko egin dituen jardunak jendaurrean jartzeko.

7. Udalaren Osoko Bilkurak Eusko Jaurlaritzari eskatzen dio unitate mugikorrek
egindako partikulen kutsadura-mailen neurketekin batera, materia partikula-
tuan dauden espezie kimikoak zehazteko analisiak egin daitezela.

8. Udalaren Osoko Bilkurak Eusko Jaurlaritzari eskatzen dio Osasun Sailaren eta In-
gurumen, Lurralde Plangintza eta Etxebizitza Sailaren ordezkariez osatutako Lan
Mahai bat sor dezala, bertan, sail bakoitzak esleituta dituen eskumenen arabe-
ra, ebazpen honetan hartutako neurriak modu egokian martxan jartzen direla
gainbegiratzeko.

9. Udalaren Osoko Bilkurak Eusko Jaurlaritzari eskatzen dio Eskoriatzako airearen
kalitatea neurtzea, gure udalerriko herritarrek kalitate egokia duen airea arnas-
ten dutela ziurtatzeko.

Eskoriatzan 2018-ko azaroak 5

/

Irabazi Eskoriatzako bozeramailea

Pagina 3 de 3



